ՀԻՄՆԱՎՈՐՈՒՄ
[bookmark: _heading=h.5905aqc7d16u][bookmark: _heading=h.hqsbqeg7trev]«ԱԶԳԱՅԻՆ ԱՆՎՏԱՆԳՈՒԹՅԱՆ ԾԱՌԱՅՈՒԹՅԱՆ ԿԻԲԵՌՊԱՇՏՊԱՆՈՒԹՅԱՆ ԱԶԳԱՅԻՆ ԿԵՆՏՐՈՆԻ ԵՎ «ԿԻԲԵՌԱՆՎՏԱՆԳՈՒԹՅԱՆ ՄԱՍԻՆ» ՕՐԵՆՔՈՎ ՆԱԽԱՏԵՍՎԱԾ ՏԵՂԵԿԱՏՎԱԿԱՆ ՀԱՄԱԿԱՐԳԵՐԻ ԿԱՐԳԱՎՈՐՄԱՆ ՄԱՐՄՆԻ ՄԻՋԵՎ ՏԵՂԵԿԱՏՎՈՒԹՅԱՆ ՓՈԽԱՆԱԿՄԱՆ ԵՎ ՓՈԽԳՈՐԾԱԿՑՈՒԹՅԱՆ ԿԱՐԳԸ ՍԱՀՄԱՆԵԼՈՒ ՄԱՍԻՆ»  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ
[bookmark: _heading=h.vt48rja4ptn0]
1. Ընթացիկ իրավիճակը և իրավական ակտի ընդունման անհրաժեշտությունը
Հայաստանի Հանրապետությունում թվային ենթակառուցվածքների, պետական տեղեկատվական համակարգերի և կենսական նշանակության օբյեկտների թվայնացման ծավալների աճին զուգահեռ ավելանում են նաև կիբեռսպառնալիքները։
«Կիբեռանվտանգության մասին» օրենքի ընդունմամբ ՀՀ-ում կիբեռանվտանգության ոլորտը համակարգելու և կիբեռմիջադեպերին արձագանքելու համար ձևավորվում են ազգային համակարգչային արտակարգ իրավիճակների արձագանքման թիմը (CERT) և Կիբեռպաշտպանության ազգային կենտրոնը։ Միևնույն ժամանակ, օրենքում հստակեցված չեն նշված մարմինների միջև տեղեկատվության փոխանակման, օպերատիվ հաղորդակցության և համագործակցության ընթացակարգերը։
Հաշվի առնելով վերոգրյալը՝ անհրաժեշտ է սահմանել նշված մարմինների միջև տեղեկատվության փոխանակման և փոխգործակցության կարգ, որը կապահովի համագործակցության համար իրավական որոշակիություն և գործառնական արդյունավետություն։
2. Կարգավորման բնույթը և ակնկալվող արդյունքը
Նախագիծը հանդիսանում է «Կիբեռանվտանգության մասին» և «Ազգային անվտանգության մարմինների մասին» օրենքից բխող ենթաօրենսդրական նորմատիվ իրավական ակտ և միտված է օրենքով սահմանված դրույթների գործնական իրականացմանը։
Նախագծի նպատակն է՝
· Սահմանել ազգային համակարգչային արտակարգ իրավիճակների արձագանքման թիմի և կիբեռպաշտպանության ազգային կենտրոնի միջև կիբեռմիջադեպերի և կիբեռսպառնալիքների վերաբերյալ տեղեկատվության տրամադրման, ստացման և մշակման ընթացակարգեր,
· հստակեցնել վերը նշված մարմինների իրավասությունները և պարտականությունները տեղեկատվության շրջանառության գործընթացում,
· նվազեցնել իրավական անորոշությունները և գործառնական խոչընդոտները,
· սահմանել արդյունավետ և անվտանգ մեխանիզմներ և գործիքներ տեղեկատվության փոխանակման և փոխգործակցության համար։
Նախագծի ընդունման արդյունքում ակնկալվում է՝
· Ազգային անվտանգության ծառայության Կիբեռպաշտպանության ազգային կենտրոնի և ազգային համակարգչային արտակարգ իրավիճակների արձագանքման թիմի միջև տեղեկատվության փոխանակման հստակ, կիբեռանվտանգ և միասնական մեխանիզմների սահմանում,
· Ազգային անվտանգության ծառայության Կիբեռպաշտպանության ազգային կենտրոնի և ազգային համակարգչային արտակարգ իրավիճակների արձագանքման թիմի միջև փոխգործակցության ապահովում,
· կիբեռսպառնալիքների կանխարգելման և չեզոքացման արդյունավետության բարձրացում։
3. [bookmark: _GoBack]Նախագծի մշակման գործընթացում ներգրավված ինստիտուտները և անձինք
Նախագիծը մշակվել է՝
· Բարձր տեխնոլոգիաների արդյունաբերության նախարարության,
· «Հայաստանի տեղեկատվական համակարգերի գործակալություն» հիմնադրամի կողմից։
4. Պետական բյուջեի եկամուտներում ու ծախսերում սպասվելիք փոփոխությունները
Նախագծի ընդունման կապակցությամբ լրացուցիչ ֆինանսական միջոցների ներգրավման անհրաժեշտություն առկա չէ, պետական բյուջեի եկամուտների և ծախսերի ավելացում կամ նվազեցում չի նախատեսվում:
5. Կապը ռազմավարական փաստաթղթերի հետ
Նախագիծը բխում է «Կիբեռանվտանգության մասին» և «Ազգային անվտանգության մարմինների մասին» ՀՀ օրենքներից։
Նախագծի ընդունումը պայմանավորված է նաև ՀՀ վարչապետի 2026 թվականի փետրվարի 13-ի ««Կիբեռանվտանգության մասին», «Հանրային տեղեկությունների մասին», «Տեղեկատվական համակարգերի կարգավորման մարմնի մասին», «Անձնական տվյալների պաշտպանության մասին» օրենքում փոփոխություններ և լրացումներ կատարելու մասին», «Պետական գաղտնիքի մասին» օրենքում փոփոխություն կատարելու մասին», «Տեղեկատվության ազատության մասին» օրենքում փոփոխություններ կատարելու մասին», «Կառավարության կառուցվածքի և գործունեության մասին» օրենքում լրացում կատարելու մասին», «Ազգային անվտանգության մարմինների մասին» օրենքում փոփոխություններ և լրացումներ կատարելու մասին» օրենքների կիրարկումն ապահովող միջոցառումների ցանկը հաստատելու մասին» N 117-Ա որոշման պահանջներով, համաձայն որի, ի թիվս այլ օրենքների, սահմանվել են նաև «Հանրային տեղեկությունների մասին» օրենքի կիրարկումն ապահովող միջոցառումները։ Նախագծի ընդունման անհրաժեշտությունը նախատեսված է այդ որոշմամբ սահմանված միջոցառումների ցանկի 9-րդ կետով։
